К ОПУБЛИКОВАНИЮ
КОМИ РЕСПУБЛИКАСА ВЕСЬКӦДЛАН КОТЫРЛӦН
ШУӦМ
«Коми Республикаын олысьяслы социальнӧя отсалӧм йылысь» 
Коми Республикаса Оланпаслысь 181 статья збыльмӧдан 
мераяс йылысь
Сы могысь, медым збыльмӧдны «Коми Республикаын олысьяслы социальнӧя отсалӧм йылысь» Коми Республикаса Оланпаслысь 181 статья, Коми Республикаса Веськӧдлан котыр шуис:
1. Вынсьӧдны:
1) Йӧзлы, кодъяс уджавлӧмаӧсь Коми Республикаса пӧжарысь видзан службаын, да йӧзлы, кодъяс уджавлӧмаӧсь аварияысь мездан профессиональнӧй службаясын, аварияысь мездан профессиональнӧй формированиеясын, кутшӧмъясӧс лӧсьӧдӧмаӧсь Коми Республикаса олӧмӧ пӧртысь власьт органъяс да Коми Республикаын меставывса асвеськӧдлан органъяс Россия Федерацияса оланпастэчас серти, быдтӧлысся сьӧм мынтӧмӧн социальнӧя отсалан мера сетан пӧрадоксӧ да условиеяссӧ 1 №-а содтӧд серти;
2) Быдтӧлысся сьӧм мынтӧмӧн социальнӧя отсалан мера сетӧм вылӧ Пӧжарысь видзан канму службаын уджалан стаж, аварияысь мездан профессиональнӧй службаясын, аварияысь мездан профессиональнӧй формированиеясын уджалан стаж индан пӧрадоксӧ 2 №-а содтӧд серти;
3) Коми Республикаса пӧжарысь видзан службаса чинъяслысь лыддьӧгсӧ 3 №-а содтӧд серти;
4) Коми Республикаын аварияысь мездан профессиональнӧй службаса чинъяслысь лыддьӧгсӧ 4 №-а содтӧд серти.
2. Индыны, мый быдтӧлысся сьӧм мынтӧм мындаыс, кутшӧмӧс урчитӧма «Коми Республикаын олысьяслы социальнӧя отсалӧм йылысь» Коми Республикаса Оланпаслӧн 181 статьяӧн, лоӧ 5 000 шайт.
3. Тшӧктыны Коми Республикаса войтырӧс доръян да неминучаясысь видзан комитетлы сетны гӧгӧрвоӧдӧмъяс, кутшӧмъяс йитчӧмаӧсь тайӧ шуӧмсӧ збыльмӧдӧмкӧд.
4. Тайӧ шуӧмыс вынсялӧ 2024 вося сора тӧлысь 1 лунсянь.
Коми Республикаса Веськӧдлан котырӧн
Юрнуӧдысьӧс Медводдза вежысь                                                    Э. Ахмеева
Сыктывкар
2024 вося лӧддза-номъя тӧлысь 25 лун
256 №
ВЫНСЬӦДӦМА
Коми Республикаса Веськӧдлан котырлӧн
2024 во лӧддза-номъя тӧлысь 25 лунся 256 №-а шуӧмӧн
(1 №-а содтӧд)
Йӧзлы, кодъяс уджавлӧмаӧсь Коми Республикаса пӧжарысь видзан службаын, да йӧзлы, кодъяс уджавлӧмаӧсь аварияысь мездан профессиональнӧй службаясын, аварияысь мездан профессиональнӧй формированиеясын, кутшӧмъясӧс лӧсьӧдӧмаӧсь Коми Республикаса олӧмӧ пӧртысь власьт органъяс да Коми Республикаын меставывса асвеськӧдлан органъяс Россия Федерацияса оланпастэчас серти, быдтӧлысся 
сьӧм мынтӧмӧн социальнӧя отсалан мера сетан
ПӦРАДОК да условиеяс
1. Тайӧ Пӧрадокыс да условиеясыс, кутшӧмъясӧс дасьтӧма сы могысь, медым збыльмӧдны «Коми Республикаын олысьяслы социальнӧя отсалӧм йылысь» Коми Республикаса Оланпаслысь 181 статья, ладмӧдӧны йӧзлы, кодъяс уджавлӧмаӧсь Коми Республикаса пӧжарысь видзан службаын, кодъяслы тырӧма 50 арӧс да кодъяслӧн эм Пӧжарысь видзан канму службаын 25 воысь абу этшаджык уджалан стаж чинъясын, кутшӧмъясӧс урчитӧма Коми Республикаса пӧжарысь видзан службаса чинъяслӧн лыддьӧгӧн, кутшӧмӧс вынсьӧдӧма Коми Республикаса Веськӧдлан котырӧн, да йӧзлы, кодъяс уджавлӧмаӧсь аварияысь мездан профессиональнӧй службаясын, аварияысь мездан профессиональнӧй формированиеясын, кутшӧмъясӧс лӧсьӧдӧмаӧсь Коми Республикаса олӧмӧ пӧртысь власьт органъяс либӧ Коми Республикаын меставывса асвеськӧдлан органъяс Россия Федерацияса оланпастэчас серти, кодъяслы тырӧма 40 арӧс да кодъяслӧн эм аварияысь мездан профессиональнӧй службаясын, аварияысь мездан профессиональнӧй формированиеясын 15 воысь абу этшаджык уджалан стаж чинъясын, кутшӧмъясӧс урчитӧма Коми Республикаын аварияысь мездан службаса чинъяслӧн лыддьӧгӧн, кутшӧмӧс вынсьӧдӧма Коми Республикаса Веськӧдлан котырӧн (водзӧ лӧсялӧмӧн – Пӧрадок да условиеяс, Коми Республикаса Оланпас, быдтӧлысся сьӧм мынтӧм, Коми Республикалӧн пӧжарысь видзан службаса уджалысь, Коми Республикаын аварияысь мездан профессиональнӧй службаса уджалысь, Коми Республикаса пӧжарысь видзан службаса чинъяслӧн лыддьӧг, Коми Республикаын аварияысь мездан профессиональнӧй службаса чинъяслӧн лыддьӧг), быдтӧлысся сьӧм мынтӧмӧн социальнӧя отсалан мера сетан юалӧмъяс.
2. Быдтӧлысся сьӧм мынтӧмсӧ сетӧны ӧтпырйӧ татшӧм условиеясӧ кутчысигӧн:
1) Коми Республикалӧн пӧжарысь видзан службаса уджалысь, Коми Республикаын аварияысь мездан профессиональнӧй службаса уджалысь оз ло «Йӧзӧс, кодъяс прӧйдитісны военнӧй служба, служитісны пытшкӧс делӧяс органъясын, Пӧжарысь видзан канму службаын, наркотик средствоясӧн да психотропнӧй веществоясӧн вӧдитчӧм бӧрся видзӧдан органъясын, уголовнӧй мыж вештан системаса учреждениеясын да органъясын, Россия Федерациялӧн национальнӧй гвардияса войскаясын, Россия Федерацияса мырдӧн олӧмӧ пӧртан органъясын, да налысь семьяяссӧ пенсияӧн могмӧдӧм йылысь» Россия Федерацияса Оланпас серти уна во уджалӧмысь пенсия, «Страхӧвӧй пенсияяс йылысь» Федеральнӧй Оланпас серти пӧрысьлун серти страхӧвӧй пенсия босьтысьӧн;
2) Коми Республикалӧн пӧжарысь видзан службаса уджалысь, Коми Республикаын аварияысь мездан профессиональнӧй службаса уджалысь оз уджав либӧ оз вӧч служебнӧй удж Пӧжарысь видзан канму службаын либӧ аварияысь мездан профессиональнӧй службаясын, аварияысь мездан профессиональнӧй формированиеясын чинъясын, кутшӧмъясӧс урчитӧма Коми Республикаса пӧжарысь видзан службаса чинъяслӧн лыддьӧгӧн либӧ Коми Республикаын аварияысь мездан профессиональнӧй службаса чинъяслӧн лыддьӧгӧн;
3) Коми Республикалӧн пӧжарысь видзан службаса уджалысьӧс, Коми Республикаын аварияысь мездан профессиональнӧй службаса уджалысьӧс абу вӧтлӧма Коми Республикаса пӧжарысь видзан службаысь, Коми Республикаын аварияысь мездан профессиональнӧй службаысь Россия Федерацияса удж кодексын 81 статьялӧн медводдза юкӧнса 3, 5, 6, 9 – 14 пунктъясын, «Аварияысь мездан службаяс да мездысьяслӧн статус йылысь» Федеральнӧй оланпасын 9 статьялӧн 4 пунктса мӧд абзацын индӧм подувъяс серти.
3. Быдтӧлысся сьӧм мынтӧмсӧ сетӧмла Коми Республикалӧн пӧжарысь видзан службаса уджалысь, Коми Республикаын аварияысь мездан профессиональнӧй службаса уджалысь (водзӧ – уджалысь) либӧ Россия Федерацияса оланпастэчас серти сійӧс петкӧдлысь морт (водзӧ – шыӧдчысь) сетӧ Коми Республикаса войтырӧс доръян да неминучаысь видзан комитетӧ (водзӧ – Комитет) быдтӧлысся сьӧм мынтӧмсӧ сетӧм йылысь заявление форма серти, кутшӧмӧс вынсьӧдӧма Комитетӧн да йӧзӧдӧма «Ӧтуввез» юӧртан да телекоммуникация везйын Комитетлӧн официальнӧй сайтын сійӧс вынсьӧдан лунсянь 5 уджалан лунысь абу сёрджык, (водзӧ – заявление) да татшӧм документъяс:
1) мортӧс эскӧдысь документлӧн копия (сэк, кор уджалысь нимсянь уджалӧ морт, коді лоӧ Россия Федерацияса оланпастэчас серти сійӧс петкӧдлысьӧн, содтӧд сетӧны петкӧдлысьӧс эскӧдысь документ да лӧсялана уджмогъяссӧ эскӧдысь документ);
2) удж небӧглӧн копия да (либӧ) удж йылысь тӧдмӧгъяс, мукӧд документ, кутшӧмъяс эскӧдӧны служитан (уджалан) периодъяссӧ чинъясын, кутшӧмъясӧс урчитӧма Коми Республикаса пӧжарысь видзан службаса чинъяслӧн лыддьӧгӧн либӧ Коми Республикаын аварияысь мездан профессиональнӧй службаса чинъяслӧн лыддьӧгӧн.
4. Шыӧдчысь вермӧ сетны тӧдмӧгъяс, кутшӧмъяс эскӧдӧны уджалысьлысь пенсионнӧя быть страхуйтан системаын торъя (персонифицируйтӧм) учёт нуӧдан системаын пасйӧмсӧ.
Сэк, кор шыӧдчысь аслас кӧсйӧм серти абу сетӧма тайӧ пунктлӧн медводдза абзацын индӧм тӧдмӧгъяссӧ, Комитет тайӧ Пӧрадоклӧн да условиеяслӧн 3 пунктын индӧм документъяс сетан лунсянь 3 уджалан лун чӧжӧн корӧ лӧсялана тӧдмӧгъяссӧ органъясысь да организацияясысь, кодъяс вӧдитчӧны индӧм тӧдмӧгъясӧн, ведомствокостса юӧрӧн йитчӧм серти.
5. Сэк, кор заявлениесӧ сетӧма ачыс, тайӧ Порадоклӧн да условиеяслӧн 3 пунктын индӧм документъяссӧ сетӧны налӧн подлинникъяскӧд ӧтлаын прӧверитӧм могысь да эскӧдӧны Комитетӧн урчитӧм пӧрадокын.  Сэк, кор заявлениесӧ да документъяссӧ ыстӧны пошта связь организация, корреспонденция вайысь мукӧд организация пыр, содтан документъяслӧн копияяслысь, наысь выпискаяслысь стӧчлунсӧ эскӧдӧны, заявлениеын шыӧдчысьлӧн кырымпаслысь збыльлунсӧ эскӧдӧны федеральнӧй оланпастэчасӧн урчитӧм пӧрадокын.
6. Комитет пасйӧ заявлениесӧ Комитетӧ сійӧс сетан (пошта пыр ыстӧмсӧ босьтан) лунӧ. Комитетӧ заявлениесӧ сетан лунӧн лыддьӧны Комитетын сійӧс пасъян лун.
7. Шыӧдчысьлы заявление сетан лунӧ веськыда приём дырйи сетӧны гижсьӧг-уведомление (заявлениелӧн орӧдан юкӧн) документъяслысь (тӧдмӧгъяслысь) лыддьӧгсӧ да сійӧс примитан кадпассӧ индӧмӧн (водзӧ – гижсьӧг-уведомление).
Сэк, кор Комитетӧ заявлениесӧ ыстӧны пошта пыр мӧдӧдӧмӧн, гижсьӧг-уведомлениесӧ ыстӧны шыӧдчысьлы заявлениеын индӧм ногӧн Комитетын заявлениесӧ пасъян лунсянь 3 уджалан лун чӧжӧн.
8. Комитет примитӧ быдтӧлысся сьӧм мынтӧмсӧ сетӧм (сетӧмын ӧткажитӧм) йылысь помшуӧмсӧ (тайӧ Пӧрадоклӧн да условиеяслӧн 10 пунктӧн урчитӧм аслыспӧлӧслунъяссӧ тӧд вылӧ босьтӧмӧн):
1) тайӧ Пӧрадоклӧн да условиеяслӧн 3 да 4 пунктъясын индӧм заявлениесӧ да документъяссӧ (тӧдмӧгъяссӧ) сетан лунсянь 10 уджалан лун чӧжӧн (сэк, кор тайӧ Пӧрадоклӧн да условиеяслӧн 4 пунктын индӧм тӧдмӧгъяссӧ сетӧма шыӧдчысьлӧн кӧсйӧм серти);
2) Комитетлӧн запрос вылӧ вочакыв воан лунсянь 5 уджалан лун чӧжӧн (сэк, кор тайӧ Пӧрадоклӧн да условиеяслӧн 4 пунктын индӧм тӧдмӧгъяссӧ шыӧдчысьлӧн кӧсйӧм серти абу сетӧма).
Быдтӧлысся сьӧм мынтӧмсӧ сетӧм йылысь (сетӧмын ӧткажитӧм йылысь) помшуӧмсӧ оформитӧны Комитетлӧн инӧда актӧн.
9. Быдтӧлысся сьӧм мынтӧмсӧ сетӧмын ӧткажитӧм йылысь помшуӧм примитан подувъясӧн лоӧ сійӧ, мый:
1) уджалысьлӧн абу Коми Республикаса Оланпас серти быдтӧлысся сьӧм мынтӧмсӧ сетӧм вылӧ инӧдыс;
2) уджалысь оз лӧсяв быдтӧлысся сьӧм мынтӧмсӧ сетан условиеяслы, кутшӧмъясӧс индӧма тайӧ Пӧрадоклӧн да условиеяслӧн 2 пунктын;
3) абу сетӧма либӧ абу тырвыйӧ сетӧма тайӧ Пӧрадоклӧн да условиеяслӧн 3 пунктын индӧм документъяссӧ;
4) сетӧм документъясын эмӧсь абу збыль тӧдмӧгъяс.
10. Сэк, кор сетӧм документъясын эмӧсь ӧта-мӧдлы лӧсявтӧм тӧдмӧгъяс да (либӧ) кор документъяслӧн сюрӧсыс да (либӧ) найӧс оформитӧмыс оз лӧсявны оланпастэчаслӧн корӧмъяслы, Комитет прӧверитӧ индӧм тӧдмӧгъяслысь збыльлунлы лӧсялӧмсӧ тайӧ Пӧрадоклӧн да условиеяслӧн 3 пунктын индӧм документъяс (тӧдмӧгъяс) сетан лунсянь 3 уджалан лун чӧжӧн органъясӧ да организацияясӧ, кодъяслӧн эм колана юӧрыс, запросъяс ыстӧмӧн. Та дырйи быдтӧлысся сьӧм мынтӧмсӧ сетӧм йылысь (сетӧмын ӧткажитӧм йылысь) помшуӧм примитан кадколастсӧ, кутшӧмӧс индӧма тайӧ Пӧрадоклӧн да условиеяслӧн 8 пунктын, Комитет нюжӧдӧ кадколаст вылӧ, мыйта колӧ коран юӧрсӧ босьтӧм вылӧ, но 20 уджалан лунысь оз дырджык кежлӧ, мый йылысь юӧртӧны шыӧдчысьлы гижӧм уведомление ыстӧмӧн медводдза запрос ыстан лунсянь 3 уджалан лун чӧжӧн.
Босьтӧм юӧр подув вылын, мый эскӧдӧ шыӧдчысьӧн сетӧм документъяслысь (тӧдмӧгъяслысь) абу збыльлунсӧ, Комитет индӧм юӧр босьтан лунсянь 5 уджалан лун чӧжӧн примитӧ быдтӧлысся сьӧм мынтӧмсӧ сетӧмын ӧткажитӧм йылысь помшуӧм.
Босьтӧм юӧр подув вылын, мый оз эскӧд шыӧдчысьӧн сетӧм документъяслысь (тӧдмӧгъяслысь) абу збыльлунсӧ, Комитет индӧм юӧр босьтан лунсянь 5 уджалан лун чӧжӧн примитӧ быдтӧлысся сьӧм мынтӧмсӧ сетӧм йылысь помшуӧм.
11. Быдтӧлысся сьӧм мынтӧмсӧ сетӧм (сетӧмын ӧткажитӧм) йылысь помшуӧм примитан лунсянь 3 уджалан лун чӧжӧн Комитет юӧртӧ шыӧдчысьлы примитӧм помшуӧм йылысь заявлениеын индӧм ногӧн. Сэк, кор примитӧма быдтӧлысся сьӧм мынтӧмсӧ сетӧмын ӧткажитӧм йылысь помшуӧмсӧ, гижӧны подувъяссӧ, кутшӧмъяс серти вӧлі примитӧма татшӧм помшуӧмсӧ.
Сэк, кор примитӧма быдтӧлысся сьӧм мынтӧмсӧ сетӧм йылысь помшуӧм, Комитет тайӧ пунктса медводдза абзацын индӧм кадколастӧ ыстӧ татшӧм помшуӧмлысь копиясӧ Коми Республикаса канму сьӧмкуд учреждениеӧ – уджалысьлӧн оланін (овланін) серти олысьясӧс социальнӧя доръян ӧтувъя шӧринӧ (водзӧ – Шӧрин) уджалысь йылысь юӧртан справка содтӧмӧн, код серти примитӧма лӧсялана помшуӧмсӧ (водзӧ – справка).
12. Шыӧдчысь вермӧ выль пӧв шыӧдчыны Комитетӧ быдтӧлысся сьӧм мынтӧм сетӧмла быдтӧлысся сьӧм мынтӧмсӧ сетӧмын ӧткажитӧм йылысь помшуӧм примитан подувъяссӧ бырӧдӧм бӧрын, кутшӧмъясӧс урчитӧма тайӧ Пӧрадоклӧн да условиеяслӧн 9 пунктӧн.
13. Быдтӧлысся сьӧм мынтӧмсӧ сетӧны шыӧдчысьӧн сійӧс сетӧмла Комитетӧ шыӧдчан тӧлысьлӧн медводдза лунсянь. Быдтӧлысся сьӧм мынтӧмсӧ сетӧмла шыӧдчан лунӧн лыддьӧны:
1) сэк, кор заявлениесӧ сетӧ ачыс – Комитетын заявление пасъян лун;
2) сэк, кор заявлениесӧ сетӧма пошта связь организация, корреспонденция вайысь мукӧд организация пыр, – ыстанін серти лӧсялана организациялӧн пошта штемпель вылын индӧм кадпас.
14. Шӧрин мынтӧ быдтӧлысся сьӧм мынтӧмсӧ быдтӧлысся сьӧм мынтӧмсӧ сетӧм йылысь Комитетлӧн помшуӧм да справка подув вылын  тӧлысьлӧн бӧръя лунысь оз сёрджык, мый мунӧ тӧлысь бӧрын, кор примитӧма быдтӧлысся сьӧм мынтӧмсӧ сетӧм йылысь помшуӧмсӧ, водзӧ быд тӧлысь – быд тӧлысьлӧн бӧръя лунысь оз сёрджык.
15. Быдтӧлысся сьӧм мынтӧмсӧ дугдӧны сетны тӧлысьлӧн медводдза лунсянь, мый мунӧ тӧлысь бӧрын, кор артмисны татшӧм лоӧмторъяс:
1) уджалысьыс мунӧма пыр овны Коми Республикаысь бокӧ;
2) уджалысьыс кувсьӧма либӧ вынсялӧма сійӧс кувсьӧмаӧн шуӧм либӧ сійӧс юӧртӧг вошӧмаӧн шуӧм йылысь ёрдлӧн помшуӧм;
3) уджалысьлы индӧма «Йӧзӧс, кодъяс прӧйдитісны военнӧй служба, служитісны пытшкӧс делӧяс органъясын, Пӧжарысь видзан канму службаын, наркотик средствоясӧн да психотропнӧй веществоясӧн вӧдитчӧм бӧрся видзӧдан органъясын, уголовнӧй мыж вештан системаса учреждениеясын да органъясын, Россия Федерациялӧн национальнӧй гвардияса войскаясын, Россия Федерацияса мырдӧн олӧмӧ пӧртан органъясын, да налысь семьяяссӧ пенсияӧн могмӧдӧм йылысь» Россия Федерацияса Оланпас серти уна во чӧж уджалӧмысь пенсия либӧ «Страхӧвӧй пенсияяс йылысь» Федеральнӧй оланпас серти пӧрысьлун серти страхӧвӧй пенсия;
4) уджалысьыс пырӧма уджавны Пӧжарысь видзан канму службаын либӧ аварияысь мездан профессиональнӧй службаын, аварияысь мездан профессиональнӧй формированиеясын чинӧ, кутшӧмӧс урчитӧма Коми Республикаса пӧжарысь видзан службаса чинъяслӧн лыддьӧгӧн либӧ Коми Республикаын аварияысь мездан профессиональнӧй службаса чинъяслӧн лыддьӧгӧн, удж вылӧ босьтӧм.
16. Уджалысьлы, коді босьтӧ быдтӧлысся сьӧм мынтӧмсӧ, лоӧмторъяс артмигӧн, мый вӧсна дугдӧны сетны быдтӧлысся сьӧм мынтӧмсӧ (тайӧ Пӧрадоклӧн да условиеяслӧн 15 пунктса 2 пунктулын индӧм лоӧмторъяс кындзи), татшӧм лоӧмторъяс артман лунсянь 5 уджалан лун чӧжӧн колӧ юӧртны та йылысь Комитетӧ.
17. Комитет примитӧ быдтӧлысся сьӧм мынтӧм сетӧмсӧ дугӧдӧм йылысь помшуӧмсӧ тайӧ Пӧрадоклӧн да условиеяслӧн 15 пунктын индӧм лоӧмторъяс артмӧм йылысь юӧр воан (эрдӧдан) лунсянь 1 уджалан лун чӧжӧн, мый йылысь юӧртӧны уджалысьлы (тайӧ Пӧрадоклӧн да условиеяслӧн 15 пунктса 2 пунктулын индӧм лоӧмторъяс кындзи) лӧсялана помшуӧм примитан лунсянь 5 уджалан лун чӧжӧн.
Комитет быдтӧлысся сьӧм мынтӧм сетӧмсӧ дугӧдӧм йылысь помшуӧм примитан лунсянь 1 уджалан лун чӧжӧн ыстӧ татшӧм помшуӧмлысь копиясӧ Шӧринӧ быдтӧлысся сьӧм мынтӧмсӧ мынтыны дугӧдӧм могысь.
18. Сэк, кор быдтӧлысся сьӧм мынтӧмсӧ оз вермыны вуджӧдны тшӧт вылӧ реквизитъяс серти, кутшӧмъясӧс индӧма заявлениеын, сы лыдын кредитнӧй организацияӧн сьӧм вуджӧдӧм вылӧ заявкаяс бергӧдӧмсӧ тӧд вылӧ босьтӧмӧн, Шӧрин индӧм вуджӧдӧмсӧ вӧчны вермытӧмлунсӧ урчитан лунсянь 3 уджалан лунысь оз сёрджык ыстӧ лӧсялана уведомлениесӧ Комитетӧ.
Комитет Шӧринсянь уведомление босьтан лунсянь 2 уджалан лунысь оз сёрджык юӧртӧ уджалысьлы быдтӧлысся сьӧм мынтӧмсӧ заявлениеын индӧм реквизитъяс серти заявлениеын индӧм ногӧн вуджӧдны вермытӧмлун йылысь.
Уджалысь вермӧ шыӧдчыны Комитетӧ сы могысь, медым вежны  быдтӧлысся сьӧм мынтӧм ыстанногсӧ, кредитнӧй организацияын тшӧтлысь реквизитъяс вежӧмсӧ пыртӧмӧн, мый серти вуджӧдӧны быдтӧлысся сьӧм мынтӧмсӧ.
Комитет быдтӧлысся сьӧм мынтӧм ыстанногсӧ вежӧм йылысь уджалысьлысь шыӧдчӧмсӧ босьтан лунсянь 1 уджалан лунысь оз сёрджык ыстӧ лӧсялана уведомлениесӧ Шӧринӧ.
19. Быдтӧлысся сьӧм мынтӧмлысь ӧтувъя мындасӧ, кутшӧмӧс уджалысьлы унджык мынтӧма сылӧн мыж вӧсна (тӧдӧмӧн абу стӧч тӧдмӧгъясӧн документъяс сетӧм, тӧдмӧгъяс дзебӧм, кутшӧмъяс тӧдчӧны быдтӧлысся сьӧм мынтӧмсӧ босьтан инӧд вылӧ, да (либӧ) сійӧс мынтӧмсӧ дугӧдан лоӧмторъяс), уджалысь ас вӧляысь бергӧдӧ Комитетсянь лӧсялана уведомление босьтан лунсянь 3 тӧлысь чӧжӧн.
Сэк, кор уджалысь ӧткажитчӧма ас кӧсйӧм серти бергӧдны унджык босьтӧм сьӧмсӧ, Комитет Шӧринкӧд ӧтув перйӧ сійӧс федеральнӧй оланпастэчас серти.
20. Комитет быд уджалысь серти, коді шыӧдчӧма быдтӧлысся сьӧм мынтӧм сетӧмла, лӧсьӧдӧ личнӧй делӧ, кытчӧ пыртӧны тайӧ Пӧрадоклӧн да условиеяслӧн 3 да 4 пунктъясын индӧм заявление да документъяс (тӧдмӧгъяс) (налысь копияяс), кутшӧмъяс колӧны быдтӧлысся сьӧм мынтӧмсӧ сетӧм (сетӧмын ӧткажитӧм) йылысь помшуӧм примитӧм вылӧ, а сідзжӧ мукӧд документ, кутшӧмъяс воисны Комитетӧ да (либӧ) Комитет примитӧма быдтӧлысся сьӧм мынтӧмсӧ сетӧм серти.
Индӧм делӧяссӧ видзӧны Комитетын быдтӧлысся сьӧм мынтӧм сетӧмсӧ дугӧдан кадпассянь 10 во чӧж.
21. Быдтӧлысся сьӧм мынтӧмсӧ сетӧмкӧд йитчӧм рӧскодсӧ сьӧмӧн могмӧдӧны Коми Республикаса республиканскӧй сьӧмкуд сьӧм тшӧт весьтӧ.
ВЫНСЬӦДӦМА
Коми Республикаса Веськӧдлан котырлӧн
2024 во лӧддза-номъя тӧлысь 25 лунся 256 №-а шуӧмӧн
(2 №-а содтӧд)
Быдтӧлысся сьӧм мынтӧмӧн социальнӧя отсалан мера сетӧм вылӧ Пӧжарысь видзан канму службаын уджалан стаж, аварияысь мездан профессиональнӧй службаясын, аварияысь мездан профессиональнӧй формированиеясын уджалан стажсӧ индан 
ПӦРАДОК
1. Йӧзлы, кодъяс уджавлісны Коми Республикаса пӧжарысь видзан службаын, да йӧзлы, кодъяс уджавлісны аварияысь мездан профессиональнӧй службаясын, аварияысь мездан профессиональнӧй формированиеясын, кутшӧмъясӧс лӧсьӧдӧмаӧсь Коми Республикаса олӧмӧ пӧртысь власьт органъяс либӧ Коми Республикаын меставывса асвеськӧдлан органъяс Россия Федерацияса оланпастэчас серти (водзӧ лӧсялӧмӧн – быдтӧлысся сьӧм мынтӧм, Коми Республикалӧн пӧжарысь видзан службаса уджалысь, Коми Республикаын аварияысь мездан профессиональнӧй служба), уджалан стажсӧ, медым сетны социальнӧя отсалан мерасӧ быдтӧлысся сьӧм мынтӧмӧн, кутшӧмӧс урчитӧма «Коми Республикаын олысьяслы социальнӧя отсалӧм йылысь» Коми Республикаса Оланпаслӧн 181 статьяӧн, арталӧны лӧсялана Коми Республикаса пӧжарысь видзан службаысь, Коми Республикаын аварияысь мездан профессиональнӧй службаысь мездан лун вылӧ календарнӧй пӧрадок серти – воысь во.
2. Быдтӧлысся сьӧм мынтӧмсӧ индӧм вылӧ уджалан стажсӧ эскӧдысь медшӧр документӧн лоӧ урчитӧм нога удж небӧг да (либӧ) уджалӧм йылысь тӧдмӧгъяс, кутшӧмъясӧс оформитӧма оланпастэчасӧн урчитӧм пӧрадокын.
Сэк, кор удж небӧгын да (либӧ) уджалӧм йылысь тӧдмӧгъясын, кутшӧмъясӧс оформитӧма оланпастэчасӧн урчитӧм пӧрадокын, абуӧсь гижӧдъяс, кутшӧмъяс эскӧдӧны быдтӧлысся сьӧм мынтӧмсӧ индӧм вылӧ уджалан стажсӧ, тайӧ уджалан стажыс эскӧдсьӧ сетӧм архивнӧй справкаяс подув вылын примитӧм да чинысь мездӧм йылысь документ копияяс содтӧмӧн, кутшӧмъяс эскӧдӧны чинъясын, кутшӧмъясӧс пыртӧма стажӧ,  уджалан (служитан) периодъяссӧ, а сідзжӧ оланпастэчас серти мукӧд документ подув вылын.
3. Коми Республикалӧн пӧжарысь видзан службаса уджалысьяслы Пӧжарысь видзан канму службаын уджалан стажӧ арталӧны татшӧм юкӧдувъясын чинъясын уджалан (служитан) периодъяс, кутшӧмъясӧс урчитӧма Коми Республикаса пӧжарысь видзан службаса чинъяслӧн лыддьӧгӧн, мый вынсьӧдӧма Коми Республикаса Веськӧдлан котырӧн:
1) Россия Федерацияса войтырӧс доръян, неминучаысь видзан да ускӧттьӧ бӧрын лоӧм колясъяссӧ бырӧдан министерстволӧн Пӧжарысь видзан канму службалӧн юкӧдувъясын;
2) Россия Федерацияса пытшкӧс делӧяс министерстволӧн Пӧжарысь видзан канму службалӧн юкӧдувъясын;
3) Коми Республикаса пӧжарысь видзан службалӧн юкӧдувъясын.
4. Коми Республикаын аварияысь мездан профессиональнӧй службаын уджалысьяслы аварияысь мездан профессиональнӧй службаын, аварияысь мездан профессиональнӧй формированиеясын уджалан стажӧ арталӧны чинъясын, кутшӧмъясӧс урчитӧма Коми Республикаын аварияысь мездан профессиональнӧй службаса чинъяслӧн лыддьӧгӧн, мый вынсьӧдӧма Коми Республикаса Веськӧдлан котырӧн:
1) Россия Федерацияса войтырӧс доръян, неминучаысь видзан да ускӧттьӧ бӧрын лоӧм колясъяссӧ бырӧдан министерстволӧн йӧзӧс корсян-мездан службалӧн юкӧдувъясын уджалан (служитан) периодъяс;
2) Коми Республикаын аварияысь мездан профессиональнӧй службаын уджалан (служитан) периодъяс.
5. Коми Республикаса пӧжарысь видзан службаын уджалысьлӧн, Коми Республикаын аварияысь мездан профессиональнӧй службаын уджалысьлӧн военнӧй служба нуӧдан, добровольческӧй формированиеын  лоан периодын торъя военнӧй операцияын участвуйтан периодъясыс ӧткодявсьӧны уджалан (служитан) периодъяскӧд, кутшӧмъясӧс арталӧны чинъясын уджалан (служитан) стажӧ, кутшӧмъясӧс урчитӧма Коми Республикалӧн пӧжарысь видзан службаса чинъяслӧн лыддьӧгӧн, мый вынсьӧдӧма Коми Республикаса Веськӧдлан котырӧн, кутшӧмъясӧс урчитӧма Коми Республикаын аварияысь мездан профессиональнӧй службаса чинъяслӧн лыддьӧгӧн, мый вынсьӧдӧма Коми Республикаса Веськӧдлан котырӧн, лӧсялӧмӧн, да арталӧны календарнӧй пӧрадок серти – воысь во.
6. Тайӧ Пӧрадокын индӧм уджалан (служитан) периодъясыс, кутшӧмъясӧс босьтӧма тӧд вылӧ быдтӧлысся сьӧм мынтӧмсӧ босьтӧм вылӧ инӧд сетысь стаж урчитігӧн, содтыссьӧны уджалан стажлысь 1 восӧ 1 календарнӧй воӧн арталӧмӧн.
ВЫНСЬӦДӦМА
Коми Республикаса Веськӧдлан котырлӧн
2024 во лӧддза-номъя тӧлысь 25 лунся 256 №-а шуӧмӧн
(3 №-а содтӧд)
Коми Республикалӧн пӧжарысь видзан службаса чинъяслӧн 
ЛЫДДЬӦГ
	Д/в №
	Чин ним

	1.
	Отрядса начальник

	2.
	Отрядса начальникӧс вежысь

	3.
	Пӧжарнӧй часьтса начальник

	4.
	Пӧжарнӧй часьтса начальникӧс вежысь

	5.
	Пӧжарнӧй часьтлӧн караулса начальник

	6.
	Пӧжарнӧй часьтлӧн (торъя постлӧн) отделениеса командир 

	7.
	Пӧжарнӧй

	8.
	Пӧжарнӧй автомашинаса водитель

	9.
	Биаруысь да тшынысь видзан службаса мастер



ВЫНСЬӦДӦМА
Коми Республикаса Веськӧдлан котырлӧн
2024 во лӧддза-номъя тӧлысь 25 лунся 256 №-а шуӧмӧн
(4 №-а содтӧд)
Коми Республикаын аварияысь мездан 
профессиональнӧй службаса чинъяслӧн
ЛЫДДЬӦГ
	Д/в №
	Чин ним 

	1.
	Службаса (формированиеса) начальник (йӧзӧс корсян-мездан, аварияысь мездан)

	2.
	Йӧзӧс корсян-мездан (аварияысь мездан, оперативнӧй) удж серти службаса (формированиеса) начальникӧс вежысь

	3.
	Отрядса начальник

	4.
	Отрядса начальникӧс вежысь

	5.
	Мездысь

	6.
	Отрядса (отделениеса) командир

	7.
	Респираторщик


